
	1. Estándares de aprendizaxe e competencias imprescindibles

	Resultado de aprendizaxe
	Criterio de avaliación

	RA1. Recoñece información profesional e cotiá contida en discursos orais emitidos en lingua estándar, e analiza o contido global da mensaxe en relación cos recursos lingüísticos correspondentes.

	– CA1.1. Situouse a mensaxe no seu contexto.
– CA1.2. Identificouse a idea principal da mensaxe.
– CA1.3. Recoñeceuse a finalidade da mensaxe directa, telefónica ou por outro medio oral. 
– CA1.4. Extraeuse información específica en mensaxes relacionadas con aspectos da
vida profesional e cotiá.
– CA1.6. Identificáronse as ideas principais dun discurso sobre un tema coñecido,
transmitido por un medio de comunicación, emitido en lingua estándar e articulado
con claridade.
– CA1.7. Recoñecéronse as instrucións orais e seguíronse as indicacións.
– CA1.8. Tomouse conciencia da importancia de comprender globalmente unha mensaxe, mesmo sen entender todos os seus elementos.


	RA2. Interpreta información profesional contida en textos escritos, ao analizar comprensivamente os seus contidos.
	– CA2.1. Seleccionáronse os materiais de consulta e dicionarios.
– CA2.2. Léronse comprensivamente textos sinxelos.
– CA2.3. Interpretouse o contido global da mensaxe.
– CA2.4. Relacionouse o texto co ámbito da área profesional a que se refira.
– CA2.5. Identificouse a terminoloxía utilizada.
– CA2.7. Interpretouse a mensaxe recibida a través de soportes telemáticos: correo
electrónico, fax, etc.

	RA3. Emite mensaxes orais claras e ben estruturadas, e participa como axente activo en conversas profesionais.

	– CA3.1. Identificáronse os rexistros utilizados para a emisión da mensaxe.
– CA3.2. Comunicouse utilizando fórmulas, nexos e estratexias de interacción.
– CA3.3. Utilizáronse normas de protocolo en presentacións.
– CA3.4. Describíronse feitos breves e imprevistos relacionados coa profesión.
– CA3.5. Utilizouse correctamente a terminoloxía da profesión.
– CA3.6. Expresáronse sentimentos, ideas ou opinións.
– CA3.7. Enumeráronse as actividades da tarefa profesional.

	RA4. Elabora textos sinxelos e relaciona as regras gramaticais coa súa finalidade.

	– CA4.1. Redactáronse textos breves relacionados con aspectos cotiáns e profesionais.
– CA4.2. Organizouse a información coherentemente e con cohesión.
– CA4.3. Realizáronse resumos de textos relacionados co propio contorno profesional.
– CA4.4. Formalizouse documentación específica do campo profesional propio.
– CA4.5. Aplicáronse as fórmulas establecidas e o vocabulario específico na formalización de documentos.
– CA4.6. Resumíronse as ideas principais de informacións dadas, utilizando os seus
propios recursos lingüísticos.
– CA4.7. Utilizáronse as fórmulas de cortesía propias do documento que se elabore.

	RA5. Aplica actitudes e comportamentos profesionais en situacións de comunicación, e describe as relacións características do país da lingua estranxeira.

	– CA5.2. Describíronse e aplicáronse as normas e os protocolos de relación social
propios do país.
– CA5.4. Identificáronse os aspectos socioprofesionais propios do sector, en calquera
tipo de texto.
– CA5.5. Aplicáronse as normas de relación social e os protocolos propios do país da
lingua estranxeira.





Os resultados de aprendizaxe e criterios específicados neste cadro correspóndense cos traballados durante os dous primeiros trimestres do curso nas unidades didácticas 1 e 2 e na actividade 1 da unidade didáctica 3.  
	
	
	

		ADAPTACIÓN DA PROGRAMACIÓN DIDÁCTICA. CURSO 2019/2020
	PÁXINA 5 DE 9
	CENTRO:IES LUÍS SEOANE
CURSO:1º XESTIÓN ADMINISTRATIVA - ADULTOS
MATERIA:INGLÉS

	
	
	



	
	



		ADAPTACIÓN DA PROGRAMACIÓN DIDÁCTICA. CURSO 2019/2020
	PÁXINA 4 DE 9
	CENTRO:IES LUÍS SEOANE
CURSO:1º XESTIÓN ADMINISTRATIVA - ADULTOS
MATERIA: INGLÉS



	
	



	2. Mínimos exixibles para alcanzar a avaliación positiva

	A este nivel espérase que o alumno teña unha pronuncia intelixible, que un falante nativo poida entender sen excesiva dificultade. Ademais terá que haber un grao de corrección tanto a nivel oral como escrito suficiente como para non impedir a comunicación. O alumno ten que ser capaz de diferenciar a entoación de preguntas, frases enunciativas e exclamativas, e coñecer un vocabulario básico, con especial atención a terminoloxía profesional que foi obxecto de estudo neste módulo. 

Con relación á gramática, debe coñecer as estruturas básicas, como por exemplo
formar preguntas e respostas e presente, pasado e futuro, utilización de modais e auxiliares e utilización básica de preposicións e conxuncións.

En canto á lingua escrita espérase que o alumno sexa como mínimo capaz de redactar unha carta comercial có formato apropiado e con diferentes fins:
· - Presentarse ao resto dos empregados
· - Dar direccións para chegar ao lugar dunha reunión.
· - Facer un pedido.
· - Solicitar información sobre una oferta de traballo.

Así como outros documentos que lle serán de utilidade no mundo profesional:
· - Portada dun fax.
· - Curriculum.
· - Correo electrónico.






	3. Avaliación e cualificación

	Avaliación
	[bookmark: __Fieldmark__8275_273687793]Procedementos: 
Empregarase a observación sistemática do traballo semanal feito a través da plataforma de aprendizaxe en liña Edmodo onde se rexistra o seguimento deste traballo.
Esta plataforma serivará tamén como medio de comunicación co alumnado para resolver dudas así como o  correo electrónico e o sistema de videoconferencias Webex.
O traballo será correxido pola profesora e devolto ao alumnado coas correccións e observacións correspondentes. Así mesmo, as solucións de todas as tarefas semanais serán publicadas en Edmodo.



	
	Instrumentos: 
As tarefas (redaccións,textos, audicións e conversas) serán os instrumentos empregados para recoller o progreso do alumnado. 
Trátase sempe de tarefas competenciais das catro destrezas (Reading, Writing, Listening e Speaking) que reforzan ou amplían as aprendizaxes dos contidos mínimos do 1º e 2º trimestre e que o alumnado debe realizar individualmente e entregar en tempo e forma. 
Non se terán en conta tarefas plaxiadas da rede ou doutro compañeiro.
A entrega destas tarefas sempre será valorada positivamente, nunca afectará de xeito negativo ao alumnado.


	Cualificación final
	A cualificación final será a media aritmética das dúas avaliacións: 50% da 1ª avaliación máis o 50% da segunda avaliación.
a) Alumnado cunha cualificación positiva
O/a alumno/a terá unha cualificación positiva sempre e cando a media das dúas avaliacións sexa de 5 ou máis. Co traballo da terceira avaliación este  alumnado poderá mellorar esta cualificación en ata un máximo de dous puntos.
b) Alumnado cunha cualificación negativa
No caso de alumnado cunha media inferior a 5, o traballo desta terceira avaliación serviralle para lograr unha avaliación positiva sempre e cando acade os mínimos exixibles establecidos nesta programación.





	4. Metodoloxía e actividades do 3º trimestre (recuperación, repaso, reforzo, e no seu caso, ampliación) 

	Actividades 
	
O tipo de tarefas a realizar segue a liña do traballo feito durante a actividade presencial tendo en conta que o fin das mesmas é mellorar a competencia comunicativa do alumnado reforzando os contidos impartidos ata o 12 de marzo. Por ende, traballaremos todas as destrezas: Comprensión e expresión oral (Listening e Speaking) e Comprensión e expresión escrita (Reading e Writing). O fin destas tarefas é por unha banda, consolidar as aprendizaxes do alumnado que xa alcanzou unha valoración positiva co traballo da primeira e segunda avaliación e, por outra, reforzar estas aprendizaxes no alumnado que non acadou resultados satisfactorios, para que mediante este traballo poida logralos.  

	Metodoloxía (alumnado con conectividade e sen conectividade)
	Traballaremos a través da plataforma de aprendizaxe Edmodo xa que todo o alumnado deste módulo dispón de medios dixitais para facelo. As tarefas subiranse a esta plataforma, coas explicacións necesarias para realizalas, e o alumnado disporá dunha semana de prazo para facelas e envialas por este medio tamén. De haber problemas técnicos, tamén se poderán enviar por correo electrónico ou buscaríamos calquera outra solución.
O rol da profesora será máis que nunca de guía e apoio das aprendizaxes do alumnado que disporá de axuda sempre que a precise mediante a plataforma Edmodo, o correo electrónico, o teléfono ou videoconferencias. A corrección das tarefas será feita a través desta plataforma, na que ademáis se subirán os solucionarios de todas as tarefas. Por último, o alumno poderá ver o seguimento do seu traballo na plataforma.
Por outra banda, todo o alumnado terá acceso a material dixital específicamente relacionado con este módulo na plataforma virtual da editorial Burlington chamada Burlington English. Alí poderán practicar todas as destrezas mediante actividades comunicativas e outras máis específicas de gramática e vocabulario. Nesta plataforma tanto a profesora coma o alumnado poden levar un rexistro do traballo realizado. 

NON HAI ALUMNADO SEN CONECTIVIDADE




	Materiais e recursos
	Empregarase tanto material real (prensa en liña, anuncios de TV ou radio, ofertas de traballo, CVs....) como adaptado á temática do módulo e o nivel de lingua do curso (material dispoñible tanto na rede como pola editorial Burlington a través do programa Burlington English.




	
5. Procedemento para a recuperación das partes non superadas

	5.a) Procedemento para definir as actividades de recuperación

Aqueles alumnos que co traballo da terceira avaliación non acaden unha avaliación positiva, continuarán co traballo de reforzo sobre os contidos mínimos exixibles establecidos nesta programación. Estas tarefas serán enviadas á profesora para a súa corrección e información adecuada do progreso acadado e as necesidades de mellora. Así mesmo, repasaranse  contidos conceptuais e procedimentais de cada unha das unidades didácticas da programación. Este traballo terá un peso dun 20% da nota final.
Posteriormente, realizarse unha proba telemática para confirmar a consecución dos mínimos cun valor do 80% da nota final. Esta proba constará de todas as destrezas: Speaking, Listening, Reading e Writing. . O alumno non superará o módulo se non acada alomenos un 3 na proba escrita e na oral. A partires do 3 en ambas probas se fará unha media aritmética. Se o resultado é igual ou superior a 5 o alumno superará o módulo.


5.b) Procedemento para definir a proba de avaliación extraordinaria para o alumnado con perda de dereito a avaliación continua
A proba de avaliación extraordinaria consistirá nunha proba telemática (se non é posible facela presencial) tanto escrita coma oral divida en varias fases nas que se valorarán diferentes aspectos de todas as destrezas lingüísticas tal e como figuran nos contidos da programación. Será imprescindible que o alumno acade os mínimos exixibles tanto na proba escrita como na oral. O alumno non superará o módulo se non acada alomenos un 3 na proba escrita e na oral. A partires do 3 en ambas probas se fará unha media aritmética. Se o resultado é igual ou superior a 5 o alumno superará o módulo.
· 









	
6. Medidas de atención á diversidade


	6b) Medidas de reforzo educativo para o alumnado que non responda globalmente aos obxectivos programados
Para aquel alumnado cun grao insuficiente de desenvolvemento das competencias curriculares básicas -- sobre todo nos ámbitos da compresión e da expresión, coa conseguinte dificultade na asimilación de contidos, facilitaranse materiais de apoio e soporte. Asemade reforzarase a realización de traballos que comprendan o máis esencial dos criterios de avaliación de cada unidade a modo de contidos mínimos.
Daraselles tamén a oportunidade á realización de actividades extra para compensar as carencias que son detectadas.

· 




	7. Información e publicidade

	Información ao alumnado e ás familias
	A profesora difundirá  este documento mediante o correo electrónico e Edmodo.


	Publicidade 
	Publicarase na páxina web do IES Luís Seoane.

